
Crete, quod fatiant dicta castra reparari, et reduci in termino, quod stent cum secu-
ritate, faciendo fieri quam minores expensis poterunt de bonis nostri communis.

Fo r7to Capta. Cum multe extorsiones continue fiant illis qui habitant in burgo Can-
dide, occasione custodiarum, que sunt causa faciendi multos recedere et ire habi-
tatum alibi, et bonum sit prouidere super hoc, ut detur causa, quod burgus sit
bene habitatus; uadit pars quod sicut in dicto burgo sunt sex sergentes ad
custodiam, qui habeant yperpera duo in mense pro quolibet; ita sint et accipi-
antur sergentes quadraginta quinque computatis, in hijs dictis sex qui omnes
sint, cum dicto pretio pro quolibet eorum, et cum ista conditione uidelicet, quod
ex nunc sit captum, pro bono dicti burgi quod omnes habitatores dicti loci, sint
absoluti, a custodijs fiendis decetero saluo casu maxime necessitatis, uerum tene-
antur soluere inter eos, pretium uel soldum dictorum sergentorum, et mandetur
duche et consihiarijs Crete, quod pro adimplenda intentione predicta, obseruent,
illos modos et ordines qui sibi uidebuntur, ita quod nullus habeat causam querelle,
et quod commune nostrum, occasione predicta, nullla onera sentiat uel expensis.

Fo 17t Capta. Quod mandetur duche et consiliarijs Crete presentibus et futuris,
quod carceres quatuor qui sunt ibi, faciant decetero incantari cum illo ordine,
modo et conditionibus tam in facto plezariarum, quam aliter, qui eis uidebuntur, pro
bono nostri communis, et illa pecunia, que ex inde habebitur ueniat in commune.

Fojto Capta. Cum pheudati Candide, teneantur per formam concessionis deffen-
dere, guarentare et custodire insulam. Et pro custodia Turchorum, fiant aliqua
capita, uel capitanei, cum salario yperperorum XIIII in mense, uel circa, que pecunia,
soluitur per nostrum commune, quod non est conueniens; uadit pars quod dece-

tero dicte expenses, et custodie, fiant per feudatos, ita quod nostrum commune,
nullas propterea paciatur expensas. Et mandetur duche et consiliarijs Crete quod
ut dicte custodie fiant cum dicta conditione, teneant illos modos, qui eis meliores
uidebuntur, pro seruanda equalitate.

Capta. Quod pro maiori securitate insule nostre Crete, et ut quilibet obser-
uet, id quod tenetur, de cetero teneantur ducha et consiliarij Crete, qui pro tem-
pore fuerint, semel tempore sui regiminis, facere fieri, monstram generalem, per
feudatos Crete, que monstra computerur in loco unius, de monstris uarnitionum,
quas tenentur monstrare, ita quod fiant solum quinque monstre de suis uarni-
tionibus, in duobus annis, et una generalis, ut est dictum. Nam in isto modo, non

augentur monstre et tenetur modus optimus pro securitate insule.

Capta. Quia est periculosum multiplicare Turchorum, qui ducuntur sclaui
in insula Crete, et uenduntur, reputando ipsos Grecos, ordinetur quod sicut nostri
rectores, per forman suarum commissionum tenentur accipere cuilibet condu-
cendi uel contrafaciendi yperpera XXv ita teneantur accipere, predictis yperpera
L, quorum quartum sit rectorum, qui inquirant examinabunt et condempnabunt,
quartum accusatorum, per quos sciatur ueritas, et reliquum sit communis, et si

non fuerit accusator tres partes ueniant in commune.

Capta. Quia commune nostrum, continue pacitur multas et infinitas expen-
sas, de armis, et corredis galearum, que continue mittuntur in Cretam, in maxima
(uantitate, quia non tenentur in contio, sed deuastantur et accipiuntur, cum
damno communis; uadit pars quod mandetur duche et consiliarijs et addatur



